

AWDURDOD Y PARC CENEDLAETHOL
 
6 Chwefror 2013
 
Yn bresennol: 
Y Cynghorydd JA Brinsden (Cadeirydd)
Mr A Archer, Mr D Ellis, y Cynghorydd P Harries, Mrs G Hayward, y Cynghorwyr M James, Mrs L Jenkins, B Kilmister, Mrs A Lee, PJ Morgan, R Owens a DWM Rees, Mr EA Sangster, Mrs M Thomas a'r Cynghorwyr AW Wilcox ac M Williams
 
[Cyrhaeddodd Ms C Gwyther yn ystod y drafodaeth ar eitem 12, Cynllun Integredig Sengl Drafft 2013-2018]
 
(Swyddfeydd APC, Parc Llanion, Doc Penfro: 10:00am -13:30pm)
 
1.
Ymddiheuriadau
Derbyniwyd ymddiheuriad am absenoldeb oddi wrth y Cynghorydd RM Lewis.
 
2. 
Datgelu Buddiant
Datgelodd Mr EA Sangster fuddiant yn Adroddiad 08/13, Rheoli Maes Parcio Saundersfoot (gweler Cofnod 16), ac ni chymerodd ran yn y drafodaeth nac yn y bleidlais ar yr eitem honno.
 
3. 
Cyhoeddiadau'r Cadeirydd
Dywedodd y Cadeirydd fod y cyfarfod gyda'r Gweinidog, John Griffiths AC, a oedd i fod i gael ei gynnal ym mis Ionawr wedi ei ohirio oherwydd y tywydd. Byddai dyddiad arall yn cael ei drefnu.  Roedd wedi mynychu cyfarfod o Bwyllgor Gwaith CAPC a gynhaliwyd drwy Fideo Gynadledda, ac roedd drwy hynny wedi arbed amser a chostau.
Roedd disgwyl i'r drafft o'r Datganiad Polisi ar gyfer Parciau Cenedlaethol gael ei gyhoeddi i ymgynghori yn ei gylch ystod yr wythnosau nesaf a hysbyswyd yr Aelodau y gallai fod angen galw cyfarfod arbennig o'r Awdurdod i drafod hyn.
Yn olaf atgoffwyd yr Aelodau y byddai gwasanaeth yn Eglwys Gadeiriol Tyddewi a drefnwyd gan Gyfeillion y Parc Cenedlaethol i ddathlu gwaith yr Awdurdod yn cael ei gynnal ddydd Sul 17 Chwefror, a bod croeso i'r holl Aelodau.
 
NODWYD.
 
3.
Cofnodion
Cyflwynwyd cofnodion y cyfarfod a gynhaliwyd ar 12 Rhagfyr 2012 i'w cadarnhau a'u llofnodi.
 
PENDERFYNWYD bod cofnodion y cyfarfod a gynhaliwyd ar 12 Rhagfyr 2012 yn cael eu cadarnhau a'u llofnodi.
 
4. 
Pwyllgor Rheoli Datblygu - Adroddiad am Gyfarfodydd
PENDERFYNWYD derbyn yr adroddiadau am gyfarfodydd y Pwyllgor Rheoli Datblygu a gynhaliwyd ar 21 Tachwedd 2012 ac 19 Rhagfyr 2012 .
 
5.
Pwyllgor Adolygu Hamdden a Thwristiaeth - Adroddiad am Gyfarfod
PENDERFYNWYD bod yr adroddiad am gyfarfod y Pwyllgor Adolygu Hamdden a Thwristiaeth a gynhaliwyd ar 21 Tachwedd 2012 yn cael ei fabwysiadu.
              
6.
Pwyllgor Craffu - Adroddiad am Gyfarfod
PENDERFYNWYD bod yr adroddiad am gyfarfod y Pwyllgor Craffu a gynhaliwyd ar 28 Tachwedd 2012 yn cael ei fabwysiadu.
 
7. 
Pwyllgor y Gronfa Datblygu Cynaliadwy - Adroddiad am Gyfarfod
PENDERFYNWYD bod yr adroddiad am y cyfarfod o Bwyllgor y Gronfa Datblygu Cynaliadwy a gynhaliwyd ar 16 Ionawr 2013 yn cael ei fabwysiadu.
 
8.
Pwyllgor y Gronfa Datblygu Cynaliadwy - Dirprwyo
PENDERFYNWYD cadarnhau bod Ms C Gwyther yn dirprwyo yn lle Mrs M Thomas yng nghyfarfod Pwyllgor y Gronfa Datblygu Cynaliadwy a gynhaliwyd ar 16 Ionawr 2013.
 
9. 
Cynllunio Cyllideb Ddrafft 2013/14 - 2015/16
Roedd adroddiad y Prif Weithredwr a'r Prif Swyddog Cyllid yn nodi’r cyllidebau Refeniw a Chyfalaf drafft ar gyfer 2013/14 a’r goblygiadau i'r cronfeydd wrth gefn, ardoll 2013/14 drafft ar Gyngor Sir Penfro, y Dangosyddion Materion Ariannol ar gyfer y rhaglen gyfalaf, a Strategaeth Fuddsoddi a Datganiad Polisi ar Reoli’r Trysorlys ar gyfer 2013/14.  
 
Roedd cyllideb ddrafft Llywodraeth Cymru a gyhoeddwyd fis Hydref 2012 yn nodi mai’r un fyddai grant Awdurdod y Parc Cenedlaethol yn 2013/14 â’r hyn oedd yn 2012/13.  Serch hynny, roedd grant y Gronfa Datblygu Cynaliadwy wedi’i gwtogi ac oherwydd hyn, ac o ystyried effaith yr Ardoll, roedd cyllideb refeniw yr Awdurdod wedi gostwng £19,000 ers 2012/13.  Soniwyd yn y cyfarfod bod cadarnhad o Grant y Parc Cenedlaethol wedi dod i law, ac y byddai’r Ardoll ar Gyngor Sir Penfro felly yn £1.1 miliwn.
Dywedodd y Prif Swyddog Ariannol fod yr Awdurdod mewn sefyllfa dda i ymdopi gydag unrhyw newidiadau a gyflwynir yng nghyfnod nesaf yr Adolygiad Cynhwysfawr o Wariant.  Roedd y cronfeydd wrth gefn yn weddol gryf, ond roedd disgwyl iddynt leihau yn ystod y cylch cynllunio o dair blynedd, a mabwysiadwyd agwedd geidwadol at ymrwymiadau tymor hir.
Aeth y Prif Swyddog Cyllid rhagddo i ddweud bod y cyllidebau drafft wedi’u paratoi yn unol â’r Strategaeth Cyllideb Flynyddol a drafodwyd eisoes gan yr Aelodau yn y gweithdy fis Rhagfyr.  Wrth gyfrif y costau net o barhau â’r gwasanaethau presennol, roedd nifer o ffactorau wedi’u cymryd i ystyriaeth.  Roedd y ffactorau hyn yn cynnwys cynnydd o 0% yn grant craidd APC a’r Ardoll, codiadau cyflog, cynnydd yn y costau trydan a chostau eraill, ac roedd y y gyfradd cyfraniadau pensiwn yn aros yr un peth.  Aeth yr adroddiad rhagddo i amlinellu’r cyllidebau refeniw ar gyfer y flwyddyn gyfredol a chyllidebau sylfaenol 2013/14 - 2015/16 a oedd yn dangos gwarged net yn 2013/14 o £6,000 a diffygion yn 2014/15 a 2015/16.
Cyflwynwyd Rhaglen Gyfalaf yr Awdurdod am y flwyddyn nesaf ac roedd y rhaglen hon yn £1,191,900, a fyddai’n cael ei hariannu gan ddyraniad cyfalaf Llywodraeth Cymru, (cadarnhawyd ei fod ar yr un lefel â 2012/13), grantiau eraill, cronfeydd wrth gefn a glustnodwyd, y Cronfeydd Cyffredinol Wrth Gefn a Derbyniadau Cyfalaf.
Aeth yr adroddiad rhagddo i ddangos effaith debygol cyllidebau 2013/14 i 2015/16 ar Gronfeydd wrth Gefn yr Awdurdod.  Roedd disgwyl i’r rhain ostwng erbyn diwedd 2015/16.  Felly, roedd y rhagolygon ariannol yn awgrymu y byddai gofyn i’r Awdurdod barhau i gadw rheolaeth lem ar y sefyllfa ariannol.  Rhagwelir y bydd gofyn rheoli’r cyfyngiadau ariannol drwy barhau â’r ymgyrch i sicrhau mwy o effeithlonrwydd ac arbedion costau, adolygu’r cyfleoedd i ddatblygu incwm lleol, a chwilio am ffynonellau eraill o gymorth grant. 
PENDERFYNWYD:

·       cymeradwyo’r gyllideb ddrafft ar gyfer 2013/14;
·       nodi’r cyllidebau blaengynllunio ar gyfer 2014/15 a 2015/16 a’u cadarnhau;
·       cymeradwyo’r camau a gynigir i gynyddu’r cronfeydd arian sydd ar gael. 

(a) Yr Ardoll ar Gyngor Sir Penfro 

Atgoffodd y Prif Swyddog Cyllid yr Aelodau bod Adran 71 o Ddeddf yr Amgylchedd 1995, isadran 3, yn pennu’r modd y dylid cyhoeddi’r ardoll a oedd i’w godi ar Gyngor Sir Penfro.  Roedd y datganiad canlynol yn cydymffurfio â’r gofyniad hwn.

Rhaid i’r Awdurdod awdurdodi codi ardoll o £1,180,144 oddi wrth Gyngor Sir Penfro yn unol ag Adran 71 o Ddeddf yr Amgylchedd 1995 a Rheoliadau Awdurdodau Parciau Cenedlaethol (Ardollau) (Cymru) 1995 OS 1995 Rhif 3019 fel y’u diwygiwyd gan Reoliadau Awdurdodau Parciau Cenedlaethol (Ardollau) (Cymru) (Diwygio) 1996:

•          y swm fydd ei angen i dalu am wariant yr Awdurdod yn y flwyddyn dan sylw yn y 
           cyfrif Refeniw yw                                            

        £6,651,436
•           gwneud y ddarpariaeth sy’n briodol i dalu am 

            hapddigwyddiadau, a’r gwariant hwnnw i’w dalu 

            o’r Cyfrif Refeniw                                                                           £Dim

•           y swm sydd ei angen i sicrhau bod 

            gweddill digonol gan yr Awdurdod yn ei

            Gyfrif Refeniw                                                                               £Dim

•           y swm sydd ei angen ar yr Awdurdod 

            i dalu am unrhyw ddiffyg a ddygwyd ymlaen
            o’r flwyddyn ariannol flaenorol                                                      £Dim

                                                                                                                        ------------

            Is-gyfanswm                                                                                     £6,651,436
            YN LLAI O 

•           Grant Adran 72                                  £3,540,433
•           Incwm a gredydir i’r

            Cyfrif Refeniw                                     £1,930,859
•           symiau eraill heb eu cynnwys uchod

            sy’n debygol o fod ar gael

            yn ystod y flwyddyn                                  £Dim                    £5,471,292
                                                                                  --------------                       -------------

            Yr ardoll sy’n ofynnol                                                                      £1,180,144
Hysbyswyd yr Aelodau bod yn rhaid rhoi gwybod i Gyngor Sir Penfro beth yw swm yr ardoll swyddogol sy’n ofynnol erbyn y 15fed o Chwefror.
Argymhellwyd bod Awdurdod y Parc Cenedlaethol yn parhau gyda’r trefniadau cyfredol o dderbyn 12 rhandal cyfartal misol ar y 12fed o bob mis calendr, neu cyn hynny, drwy drosglwyddiad banc.
PENDERFYNWYD bod yr Aelodau yn awdurdodi ardoll o £1,180,144 oddi wrth  Gyngor Sir Penfro am y flwyddyn 2013/14.

(b) Dangosyddion Cod Materion Ariannol 

Roedd Rheoliadau Awdurdodau Lleol (Cyllid Cyfalaf a Chyfrifyddu) (Cymru) 2003 yn ei gwneud yn ofynnol i Awdurdod y Parc Cenedlaethol ystyried Cod Materion Ariannol Sefydliad Siartredig Cyllid Cyhoeddus a Chyfrifyddu (CIPFA) wrth bennu cyllidebau blynyddol.  Roedd y Cod Materion Ariannol yn ei gwneud yn ofynnol i’r Awdurdod ystyried y Dangosyddion Materion Ariannol sy’n cynnwys amcangyfrif o’r gwariant a chyllido a’r union wariant a chyllido, a’r terfynau ar y ddau.
Bwriad y dangosyddion hyn oedd ategu a chofnodi penderfyniadau a wneir yn lleol, ac nid cymharu un awdurdod yn erbyn y llall.  Fodd bynnag, gan nad oedd gan yr Awdurdod unrhyw ddyledion yn awr ac nad oedd unrhyw fwriad ar hyn o bryd i fenthyca rhagor o arian gan fod y cynlluniau gwariant cyfalaf i’w hariannu naill ai gan gronfeydd refeniw, cymorth grant allanol neu dderbyniadau cyfalaf, nid oedd sawl un o’r dangosyddion yn berthnasol.  Roedd yr adroddiad felly ond yn nodi’r dangosyddion hynny oedd yn berthnasol ar hyn o bryd, a gofynnwyd i’r Aelodau fabwysiadu’r Dangosyddion Materion Ariannol fel y’u cyflwynwyd.
Hefyd cyflwynodd y Prif Swyddog Cyllid y Strategaeth Fuddsoddi ar gyfer 2013/14 yn unol â chanllawiau statudol ac i ategu’r system fenthyca darbodus.  Roedd y Strategaeth hefyd yn ategu dogfen CIPFA “Rheoli’r Trysorlys yn y Gwasanaethau Cyhoeddus: Cod Ymarfer a Nodiadau Canllaw Traws-Sector”.
PENDERFYNWYD bod yr Aelodau 

a) Yn mabwysiadu’r Dangosyddion Materion Ariannol, fel y’u cyflwynwyd.

b) Yn cymeradwyo’r Strategaeth Fuddsoddi a’r Datganiad Polisi ar Reoli’r Trysorlys ar gyfer 2013/14.  

Diolchodd y Cadeirydd i'r Prif Swyddog Cyllid ac aelodau o'r Tîm Cyllid am y ffordd bwyllog y maent yn rheoli cyllid yr Awdurdod.
 
10. 
Strategaeth Gorfforaethol 2013/14
Atgoffwyd yr aelodau bod Strategaeth Gorfforaethol ddrafft wedi ei chyflwyno yng nghyfarfod mis Rhagfyr yr Awdurdod er mwyn cael sylwadau yn ei chylch, a dywedwyd y byddai'r ddogfen yn cael ei chyflwyno yng nghyfarfod mis Chwefror i'w chymeradwyo.  
 
Mae nifer y canlyniadau strategol yn Strategaeth 2013/14 wedi cael eu gostwng i bedwar, yn dilyn sylwadau gan Swyddfa Archwilio Cymru, fel y gellid cymryd agwedd fwy strategol tuag at y camau gweithredu a'r mesurau a gynhwysir. Byddai'r ddogfen yn sail i Gynllun Gwella'r Awdurdod a fyddai'n cael ei gyflwyno yng nghyfarfod mis Ebrill yr Awdurdod.
 
Gwnaeth yr Aelodau nifer o sylwadau, gan bwysleisio'r angen i'r Awdurdod gymryd mwy o gamau i gefnogi'r economi leol trwy, er enghraifft, feithrin cysylltiadau cryfach â'r gymuned fusnes ac atal colli adeiladau brodorol, nad ydynt o bosibl wedi'u rhestru.   Roedd y swyddogion yn hapus i dderbyn yr awgrymiadau i wneud mwy, ond rhybuddiwyd mai cyfyngedig oedd pŵer neu ddylanwad yr Awdurdod dros lawer o'r materion hyn.
 
PENDERFYNWYD bod Strategaeth Gorfforaethol 2013/14 yn cael ei chymeradwyo.
 
11.
Cynllun Rheoli Cyrchfannau Sir Benfro 2013-2018
Dywedwyd bod Partneriaeth Cyrchfannau Sir Benfro, a oedd yn cynnwys Cyngor Sir Penfro, Awdurdod Parc Cenedlaethol Arfordir Penfro, Twristiaeth Sir Benfro, Partneriaeth Twristiaeth De-orllewin Cymru ac eraill, wedi cyhoeddi Cynllun Rheoli Cyrchfannau Sir Benfro ar gyfer 2013-2018 yn ddiweddar.  Y bwriad oedd y byddai'r ddogfen, a oedd wedi mynd drwy broses ymgynghori’n ffurfiol gyda 37 o sefydliadau, yn llywio datblygiad gweithgareddau sy'n gysylltiedig â thwristiaeth a marchnata ar draws y sir.
 
Roedd pob un o'r partneriaid allweddol yn awyddus i fabwysiadu'r Cynllun yn ffurfiol, ac mae'r ddogfen ynghlwm i'r Aelodau ei hystyried.   Drwy fabwysiadu'r Cynllun, byddai’r Awdurdod yn tynnu sylw at bwysigrwydd y Parc Cenedlaethol i economi ymwelwyr yn ogystal â'r cyfraniad y mae’n ei wneud i les economaidd y Sir.
 
PENDERFYNWYD bod Cynllun Rheoli Cyrchfannau Sir Benfro 2013-2018 yn cael ei fabwysiadu fel y ddogfen allweddol i arwain gwasanaethau a gweithgareddau cysylltiedig â thwristiaeth yr Awdurdod dros y pum mlynedd nesaf.
 
[Cyrhaeddodd Ms C Gwyther yn ystod y drafodaeth ar yr eitem ganlynol.]
 
12.
Cynllun Integredig Sengl Drafft 2013-2018
Roedd adroddiad Pennaeth Cyfeiriad y Parc yn egluro bod Llywodraeth Cymru o’r farn y dylai cynllun integredig sengl gymryd lle o leiaf pedwar o'r cynlluniau a'r strategaethau presennol (y Strategaeth Gymunedol, y Cynllun Plant a Phobl Ifanc, y Strategaeth Iechyd, Gofal Cymdeithasol a Lles a’r Cynllun Partneriaeth Diogelwch Cymunedol) a thrwy hynny leihau cymhlethdod a dyblygu, a rhyddhau adnoddau.   Felly, roedd Cynllun Integredig Sengl Sir Benfro wedi cael ei gyhoeddi gan Fwrdd Gwasanaethau Lleol Sir Benfro (BGLl) ar gyfer ymgynghori ac roedd ymateb arfaethedig yr Awdurdod ynghlwm wrth yr adroddiad. Cafodd y prif bwyntiau a godwyd eu crynhoi fel a ganlyn: eglurhad ar rôl y cynllun a rôl y sefydliadau partner; cynghori y gallai'r Awdurdod gyfrannu'n gadarnhaol at lawer o'r camau gweithredu a gynhwysir o fewn y Cynllun; a gobeithio y bydd y Bwrdd Gwasanaethau Lleol yn chwarae rhan allweddol wrth hwyluso gwaith partneriaeth o dan y Cynllun.
 
Mynegodd nifer o Aelodau bryder ynghylch gweithrediad y Bwrdd Gwasanaethau Lleol a siom nad oedd yr Awdurdod yn cael ei gynrychioli arno. Atebodd y Cadeirydd ei fod wedi ysgrifennu llythyr yn ymwneud â'r pwynt hwnnw at Arweinydd Cyngor Sir Penfro fis Rhagfyr diwethaf, ond bod yr ymateb wedi datgan ei fod yn teimlo y gallai'r Awdurdod gyfrannu fwyaf drwy Is-bartneriaeth yr Amgylchedd.  Roedd yn cael ei gynrychioli ar hwnnw gan Gyfarwyddwr Cyfeiriad y Parc a Chynllunio, ac roedd y Bwrdd Gwasanaethau Lleol eraill yn edrych ar fodel Sir Benfro fel ffordd o leihau eu maint.   Nid oedd yr Aelodau yn fodlon gyda'r ymateb hwn a gofynnwyd a ellid cael cefnogaeth APC eraill Cymru yn y mater hwn ac ysgrifennu at Carl Sargeant, y Gweinidog Cyfiawnder Cymdeithasol a Llywodraeth Leol, a John Griffiths, Gweinidog yr Amgylchedd a Datblygu Cynaliadwy, yn mynegi’r farn y dylai Awdurdodau Parciau Cenedlaethol gael eu cynrychioli ar y Bwrdd Gwasanaethau Lleol perthnasol a gofyn am iddynt ymyrryd.  Gofynnwyd hefyd am i’r farn hon gael ei hadlewyrchu yn yr ymateb i'r Cynllun Integredig Sengl.
 
Cytunodd y Prif Weithredwr i ganfod pa ddogfennau cyhoeddus oedd ar gael a oedd yn ymwneud â gweithrediad y Bwrdd Gwasanaethau Lleol, ac i roi gwybod i’r Aelodau.
 
PENDERFYNWYD:

a) 
y dylid ysgrifennu llythyr at y Gweinidog Cyfiawnder Cymdeithasol a Llywodraeth Leol yn mynegi'r farn y dylai Awdurdodau Parciau Cenedlaethol gael eu cynrychioli ar y Byrddau Gwasanaethau Lleol perthnasol.
b) 
bod yr adroddiad, ac Atodiad A, yn cael ei gymeradwyo fel ymateb yr Awdurdod i Ddogfen Ymgynghori Cynllun Integredig Sengl Sir Benfro 2013 - 2018 yn amodol ar gynnwys yr amheuon uchod.
 
13. 
Ymgynghoriad Llywodraeth Cymru - Diwygiadau Ansylweddol i Ganiatadau Cynllunio
Dywedodd y Pennaeth Rheoli Datblygu bod Llywodraeth Cymru wedi cyhoeddi ymgynghoriad mewn perthynas â'r bwriad i gyflwyno gweithdrefn statudol ar gyfer cymeradwyo diwygiadau ansylweddol i ganiatadau cynllunio presennol.  Roedd yr adroddiad yn nodi'r trefniadau sydd ar waith a'r newidiadau arfaethedig.  
 
Er bod y swyddogion yn croesawu’r bwriad i gyflwyno sail gyfreithiol ar gyfer gwneud diwygiadau ansylweddol i ganiatadau cynllunio presennol, roeddynt yn pryderu nad oedd y cynigion yn diffinio newid ansylweddol, eu bod yn awgrymu rhestr amwys ac amhendant o ddogfennau i gyd-fynd ag unrhyw gais ac nid oedd unrhyw ofyniad i roi gwybod i drydydd parti. Ofnwyd y byddai'r materion hyn yn arwain at ddryswch a diffyg tryloywder ac at ddiffyg hyder yn y system. Awgrymodd yr adroddiad mai gwell fyddai ymestyn y trefniadau presennol ar gyfer diwygiadau perthnasol, a nodir yn Adran 73 Deddf Cynllunio Gwlad a Thref 1990 i gynnwys diwygiadau ansylweddol - a thrwy hynny ei gwneud yn ofynnol bod unrhyw ddiwygiad yn cael ei gytuno o dan Adran 73.  Roedd ymateb llawn i'r ymgynghoriad ynghlwm wrth yr adroddiad.
 
Cytunodd yr Aelodau bod angen gweithdrefn ac awgrymodd un o’r Aelodau nifer o bwyntiau a oedd, yn ei farn ef, yn cryfhau ymateb y swyddog - trwy gyfeirio at yr angen am gael diffiniad o ddiwygiadau ansylweddol yng nghwestiwn 1; cyfeirio yng nghwestiwn 3 at y ffaith y gallai newidiadau cronnus arwain at ddatblygiad sy’n gwbl wahanol i'r hyn a gymeradwywyd; ac yng nghwestiwn 5, dylid cyfeirio unwaith eto at yr angen am roi gwybod i gymdogion. Mynegodd rhywfaint o bryder hefyd nad oedd 28 diwrnod yn ddigon hir i benderfynu ar gais, yn enwedig os oedd angen hysbysu cymdogion.  Awgrymwyd y gellid gofyn am gefnogaeth i’r ffordd ymlaen a awgrymwyd gan yr Awdurdod gan Gymdeithas Llywodraeth Leol Cymru (CLlLC).
 
Diolchodd y Pennaeth Rheoli Datblygu i'r Aelod am ei awgrymiadau a chytunodd i gynnwys y pwyntiau yn yr ymateb terfynol.  Nododd hefyd y byddai Cymdeithas Llywodraeth Leol Cymru a Chymdeithas Swyddogion Cynllunio Cymru yn gwneud sylwadau tebyg ar yr ymgynghoriad.
 
PENDERFYNWYD bod yr ymateb i'r ddogfen ymgynghori Diwygiadau Ansylweddol i Ganiatadau Cynllunio a nodir yn Atodiad A i'r adroddiad yn cael ei gymeradwyo, yn amodol ar y sylwadau a awgrymwyd gan yr Aelodau.
 
14.
Ymgynghoriad Llywodraeth Cymru ar Gynigion ar gyfer Papur Gwyn Bil Datblygu Cynaliadwy - Cymru Gynaliadwy – Dewis Dyfodol Gwell
Dywedwyd bod Llywodraeth Cymru (LlC) yn 2012, wedi ymgynghori ar gynigion ar gyfer Bil Datblygu Cynaliadwy ac roedd canlyniadau'r ymgynghori hwnnw wedi cyfrannu at y Papur Gwyn a gyhoeddwyd yn ddiweddar.  Roedd Llywodraeth Cymru yn bwriadu deddfu i ymwreiddio Datblygu Cynaliadwy yn egwyddor drefniadol ganolog o wasanaethau cyhoeddus yng Nghymru, ac mae'r Papur Gwyn yn nodi’r ffordd arfaethedig y byddai deddfwriaeth yn cyflawni hyn.  Roedd y prif gynigion, ynghyd ag ymateb arfaethedig yr Awdurdod, yn cael eu gosod allan mewn atodiad i’r adroddiad.
 
Cytunodd yr Aelodau â'r argymhellion a wnaed yn yr adroddiad ond roeddynt yn awyddus i bwysleisio'r angen am ddiffiniad clir o ddatblygu cynaliadwy.  Mynegwyd pryder hefyd ynghylch sefydlu corff cyhoeddus arall, gyda'r costau cysylltiedig.  
 
PENDERFYNWYD bod yr ymateb i'r ymgynghoiad ynghylch y Papur Gwyn Bil Datblygu Cynaliadwy yn cael ei gymeradwyo, yn amodol ar gynnwys y sylwadau uchod.
 
15.
Dilysu Ceisiadau Cynllunio
Mewn ymateb i gais gan Aelodau mewn Pwyllgor Rheoli Datblygu yn ddiweddar, roedd adroddiad y Pennaeth Rheoli Datblygu yn nodi'r rhesymau pam nad oedd nifer o geisiadau yn cael eu dilysu gan y swyddogion.  Eglurodd yr adroddiad bod dilysu ceisiadau cynllunio yn benderfyniad a wnaed gan yr Awdurdod Cynllunio Lleol.  Roedd yn ystyried a oedd cais a gyflwynwyd yn cynnwys yr holl wybodaeth sy'n ofynnol yn ôl y gyfraith i alluogi'r Awdurdod i ddechrau penderfynu ar y cais hwnnw.  Roedd y rhain yn Ofynion Dilysu Cenedlaethol a osodwyd allan mewn deddfwriaeth, ac roedd eglurhad o'r gofynion hynny ynghlwm wrth yr adroddiad.
 
Hefyd ynghlwm wrth yr adroddiad roedd tabl o geisiadau nad oedd wedi cael eu dilysu yn ystod y cyfnod Medi-Tachwedd 2012 ynghyd â'r rhesymau am hynny.   Er bod y rhesymau’n eang, roedd swyddogion wedi eu grwpio yn bedwar categori bras: dim disgrifiad digonol o'r datblygiad arfaethedig; ffurflenni ar goll/anghyflawn; roedd angen cynlluniau a gwybodaeth yn dibynnu ar y cyfyngiadau safle ac atebion ar y ffurflenni cais; anghysondebau rhwng y graddfeydd a’r manylion ar gynlluniau; a Datganiadau Dylunio a Mynediad annigonol nad oedd yn cydymffurfio â Nodyn Cyngor Technegol Rhif 12 – Dylunio, Llywodraeth Cymru 
 
Diolchodd yr Aelodau i'r Pennaeth Rheoli Datblygu am ddarparu amlinelliad defnyddiol o'r meini prawf a dadansoddiad o'r rhesymau dros fod y ceisiadau’n annilys.   Eglurodd y swyddog, os bernir bod cais yn annilys, bod llythyr yn cael ei ysgrifennu at yr ymgeisydd / asiant yn nodi'r hyn yr oedd ei angen er mwyn dilysu'r cais ac yn gofyn am ymateb o fewn pedair wythnos.  Yna aeth yr Aelodau ati i gynnig awgrymiadau i wella safon y ceisiadau.  Ymatebodd y swyddogion bod y gofynion ar gyfer cyflwyno ceisiadau cynllunio yn awr yn llawer mwy beichus nag y buont yn y gorffennol ac roedd targedu'r bobl briodol gyda'r wybodaeth honno yn anodd oherwydd prinder asiantau proffesiynol yn yr ardal a'r amrywiaeth o bobl sy'n cyflwyno ceisiadau.  Byddent yn ystyried darparu rhestr wirio syml o bethau i’w gwneud ac i'w hosgoi ar wefan yr Awdurdod, a byddent hefyd yn ystyried y posibilrwydd o gynnal sesiwn hyfforddi ar gyfer asiantau ynghylch y gofynion dilysu. Roedd y cylchlythyr i asiantau yn cael ei ddefnyddio hefyd ar gyfer lledaenu gwybodaeth ddiweddar.
 
Gofynnodd yr Aelodau am y sefyllfa ar draws Cymru, ac a oedd unrhyw wybodaeth feincnodi ar gael. Atebodd y Pennaeth Rheoli Datblygu ei bod yn ymwybodol bod dilysu yn broblem ar draws y wlad, ond nid oedd yn credu bod unrhyw ffigurau ar gael. Cytunodd i godi'r mater hwn gyda Chymdeithas Llywodraeth Leol Cymru, Cymdeithas Swyddogion Cynllunio Cymru a'r Sefydliad Cynllunio Trefol Brenhinol i weld a ellid cael ffigurau meincnodi.
 
PENDERFYNWYD bod yr adroddiad yn cael ei nodi, a bod y camau gweithredu a godwyd yn y cyfarfod yn cael eu rhoi ar waith.
 
[Datgelodd Mr EA Sangster fuddiant yn elfen Saundersfoot o’r adroddiad canlynol ac ni chymerodd ran yn y drafodaeth na'r pleidleisio]
 
16.
Rheoli Meysydd Parcio Saundersfoot a Solfach
Atgoffwyd yr Aelodau fod y gwaith o reoli Maes Parcio Regency yn Saundersfoot o ddydd i ddydd wedi cael ei gymryd drosodd gan staff Comisiynwyr Harbwr Saundersfoot ar gyfnod prawf yn ystod y tymor 2012.  Ar ôl dim ond ychydig o fân broblemau cychwynnol, mae'r trefniant wedi bod hyd yn oed yn fwy llwyddiannus na'r disgwyl, gydag incwm wedi cynyddu dros 10% o'i gymharu â 2011.
 
Mae'r cytundeb gyda'r Comisiynwyr Harbwr yn cynnwys rhannu'n gyfartal y gwarged uwchben £60,000, ac roedd trafodaethau ar y gweill yn awr i adolygu'r ffigur gwaelodlin ar sail y tueddiadau incwm dros y blynyddoedd diwethaf.  Redd Comisiynwyr Harbwr Saundersfoot wedi dweud eu bod yn barod i barhau â'r trefniant, yn amodol ar gytuno ar linell sylfaen ddiwygiedig a chadarnhau’r trefniadau casglu arian a bancio.
 
a) 
PENDERFYNWYD bod y trefniadau uchod ar gyfer rheoli Maes Parcio Regency Saundersfoot gan Gomisiynwyr Harbwr Saundersfoot yn cael eu cymeradwyo.
 
Soniwyd hefyd bod trafodaethau wedi eu cynnal gyda Chyngor Cymuned Solfach o ran rheoli maes parcio Solfach ddydd i ddydd, ac roedd cynnig ffurfiol wedi dod i law.  Roedd y prif bwyntiau yn yr adroddiad.  Roedd hyn yn cynnwys rhannu incwm y maes parcio 50/50 ar ôl tynnu TAW.  Yn seiliedig ar incwm y maes parcio yn 2012, byddai hyn yn arwain at ostyngiad o tua £8,000 o incwm i'r Awdurdod.  Fodd bynnag, byddai arbedion heblaw arian o safbwynt staff. Nododd yr adroddiad hefyd fod y cynnig yn gyfle i’r Awdurdod ymgysylltu’n agosach gyda'r Cyngor Cymuned ac arddangos dulliau o gydweithio.
 
Wedi egluro nifer o bwyntiau, roedd yr Aelodau o blaid y cynnig ac fe gynigiwyd ac eiliwyd bod y cyntaf o'r tri opsiwn - derbyn y cynnig yn amodol ar gwblhau manylion - yn cael ei fabwysiadu.   Er eu bod yn derbyn bod gostyngiad incwm, roeddent o'r farn bod y manteision meintiol yn ddigon gwerthfawr ac yn gysylltiedig â blaenoriaethau a chanlyniadau gwella 3 a 4 y Strategaeth Gorfforaethol, sef meithrin lles cymdeithasol ac economaidd cymunedau lleol.
 
b) 
PENDERFYNWYD bod cynnig Cyngor Cymuned Solfach ar gyfer rheoli Maes Parcio Solfach ar gyfer tymor 2013 yn cael ei dderbyn, yn amodol ar fod y swyddogion yn cwblhau'r manylion.
 
17.
Cofrestr Risg
Atgoffwyd yr Aelodau yng nghyfarfod blaenorol yr Awdurdod bod proses wedi cael ei chymeradwyo a oedd yn cynnwys pob Aelod o'r Awdurdod yn fwy uniongyrchol yn y broses rheoli risg trwy neilltuo nifer fach o risgiau i bob Aelod a fyddai wedyn yn gyfrifol am fonitro'r risgiau hynny.   Byddai hyn yn dod i rym o fis Ebrill 2013.   Roedd yr adroddiad gerbron yr Awdurdod y diwrnod hwnnw yn egluro’r hyn a ddisgwylir gan Aelodau unigol drwy nodi eu rôl rheoli risg.   Gofynnodd nifer o Aelodau am eglurhad, ac fe'u hysbyswyd nad oedd y broses yn cynyddu eu risg personol ac nad oedd unrhyw newid yn eu cyfrifoldebau. 
Dywedodd un Aelod fod y disgrifiad yn cyfeirio ddwywaith at rôl fonitro. Awgrymwyd felly bod y pwynt bwled 'Monitro perfformiad camau a rheolaethau lliniaru' yn cael ei ddiwygio i ddarllen 'Bod yn ymwybodol o berfformiad camau a rheolaethau lliniaru.’
 
PENDERFYNWYD bod cyfrifoldebau'r Aelodau o ran rheoli risgiau yn cael eu cymeradwyo yn amodol ar y newid uchod.
 
18.
Diweddariad - Rheolaeth APCAP ar Feysydd Parcio
Yng nghyfarfod Awdurdod y Parc Cenedlaethol a gynhaliwyd ar 26 Medi 2012, rhoddodd yr Aelodau gymeradwyaeth i swyddogion gynnal trafodaethau manwl gyda Chyngor Sir Penfro (CSP) ac asiantaethau lleol eraill er mwyn archwilio cyfleoedd ar gyfer arbed costau a / neu wella gwasanaethau mewn perthynas â rheoli’r 48 o feysydd parcio a reolir ar hyn o bryd gan yr Awdurdod. Eglurodd y Cyfarwyddwr Cyflenwi a Darganfod bod y gwaith a wnaed hyd yn hyn wedi cael eu blaenoriaethu yn unol â hynny:
 
· Cam 1 - adolygu a diweddaru (os oes angen) bwerau cyfreithiol yr Awdurdod mewn perthynas â rheoli meysydd parcio 
· Cam 2 - chwilio am gyfleoedd i gael mwy o drefniadau rheoli 'cydgysylltiedig' gydag asiantaethau lleol 
· Cam 3 - gwneud unrhyw newidiadau ymarferol angenrheidiol (ee diweddaru’r polisïau perthnasol, addasu arwyddion maes parcio, cymeradwyo cytundebau rheoli, ac ati) a’u gweithredu 
 
Rhagwelwyd y gallai'r broses gyfan, a nodir uchod, gymryd tua 2 flynedd i'w gweithredu.
 
Felly elfen gyntaf y broses hon oedd adolygu a diweddaru cwmpas pwerau gorfodi cyfreithiol yr Awdurdod ar gyfer y meysydd parcio y mae’n eu rheoli ar hyn o bryd, ac roedd yr adroddiad yn rhoi diweddariad i Aelodau am y cynnydd ynghylch y trafodaethau gyda Chyngor Sir Penfro hyd yn hyn.  Roedd hyn yn cynnwys paratoi Gorchymyn Parcio Oddi ar y Stryd, ac roedd amlinelliad o'r newidiadau arfaethedig i'r gorchymyn wedi eu cynnwys yn yr adroddiad.
 
Roedd rhai Aelodau'n bryderus ynghylch y newidiadau arfaethedig i ymestyn y tymor codi tâl, ond ychwanegodd y Prif Weithredwr y byddai diwygio'r Gorchymyn yn y modd hwn yn gyfle i'r Awdurdod godi tâl, yn hytrach na bod rhaid iddo wneud hynny.  Mynegwyd pryderon hefyd am yr angen posibl am fwy o arwyddion a rhoddodd y Cyfarwyddwr sicrwydd i'r Aelodau y byddai adolygiad o arwyddion yn cael ei gynnal, ond y byddai unrhyw newidiadau arfaethedig pellach yn dod gerbron yr Awdurdod cyn gwneud penderfyniad.
 
Dywedwyd yn y cyfarfod y byddai'r cynigion yn cael eu trafod gyda chynrychiolwyr y Cynghorau Tref a Chymuned o fewn y Parc Cenedlaethol yn y Seminar Cynghorau Cymuned sydd ar y gweill ac y byddai adroddiad pellach yn cael ei gyflwyno i'r Awdurdod mewn perthynas â gorfodi'r Gorchymyn maes o law .
 
NODWYD.
 
19. 
Bwriad i Ddaearu’r Cyflenwadau Cyfleustodau Presennol yng Nghaerfarchell
Dywedodd y Swyddog Ystadau bod Western Power Distribution, o ganlyniad i lobïo helaeth gan yr awdurdod hwn ac eraill, wedi dyrannu £1 filiwn o fewn eu cynllun busnes 5 mlynedd presennol yn dechrau 1 Ebrill 2010 i ddaearu’r rhannau hynny o’u rhwydwaith cyflenwad trydan presennol yr ystyrir gyda’r mwyaf niweidiol i rinweddau arbennig pedair tirwedd warchodedig – AHNE Gŵyr a Dyffryn Gwy a Pharciau Cenedlaethol Bannau Brycheiniog ac Arfordir Penfro. Mae'r Awdurdod eisoes wedi cyflwyno pedwar cynllun gwella tirwedd yn llwyddiannus o dan y fenter hon ym Mhen Strwmbl, Gorllewin Angle, Martins Haven a St Nons. Roedd yr adroddiad a oedd gerbron yr Aelodau yn disgrifio’r cyfle i ddaearu rhwydwaith presennol Western Power a pholion BT, a gwifrau uwchben yng Nghaerfarchell, ger Tyddewi.
 
Roedd y swyddogion o'r farn bod y cynllun arfaethedig yn gyfle rhagorol i sicrhau manteision gweledol parhaol o fewn un o fannau mwyaf eiconig y Parc Cenedlaethol a hynny gyda 100% o gyllid allanol.
 
PENDERFYNWYD cymeradwyo barn y swyddogion o ran manteision y cynllun fel y nodir yn yr adroddiad a'r meini prawf atodol, a bod caniatâd yn cael ei roi cyn gynted ag y bo modd i ddechrau cynllun o ddaearu yng Nghaerfarchell cyn gynted ag y bo'n rhesymol bosibl.
 
20.
Ymateb i'r Ymgynghoriad gan Swyddfa Archwilio Cymru ar Archwiliad Arfaethedig Llywodraeth Leol a Ffioedd Arolygu ar gyfer 2013-2014
Soniwyd bod Swyddfa Archwilio Cymru wedi cyhoeddi’r ymgynghoriad uchod ym mis Rhagfyr 2012 gyda dyddiad cau o 18 Ionawr 2013.  Roedd yr adroddiad yn nodi goblygiadau'r cynigion ar gyfer y Parc Cenedlaethol, ynghyd ag ymateb yr Awdurdod, sydd, oherwydd yr amserlen, wedi ei gyflwyno eisoes.
 
NODWYD.
 
21. 
Siarter Cymru ar gyfer Cefnogi a Datblygu Aelodau
Atgoffwyd yr Aelodau bod Siarter Cymru ar gyfer Cefnogi a Datblygu Aelodau wedi cael ei lansio gan Gymdeithas Llywodraeth Leol Cymru (CLlLC) yn 2005 i arwain, a chydnabod, yr awdurdodau lleol hynny sy'n dymuno darparu safonau uchel o gefnogaeth ar gyfer eu Haelodau.  Roedd meini prawf wedi'u datblygu'n benodol ar gyfer yr Awdurdodau Parciau Cenedlaethol ac Awdurdodau Tân ac Achub ac roedd yr Awdurdod wedi derbyn lefel gyntaf y Siarter ym mis Tachwedd 2010.
 
Gyda chyflwyno Mesur Llywodraeth Leol (Cymru) 2011 rhoddir mwy o ofynion deddfwriaethol ar yr holl awdurdodau lleol yng Nghymru mewn perthynas â llywodraethu corfforaethol a chefnogi a datblygu aelodau, ac o ganlyniad, roedd Cymdeithas Llywodraeth Leol Cymru wedi adolygu'r meini prawf ar gyfer dwy lefel y Siarter.  Hefyd, roedd y meini prawf ar gyfer Awdurdodau Parciau Cenedlaethol wedi cael eu hadolygu a gofynnwyd am gytundeb yr Aelodau i’r ddogfen hon, sef ‘Meini Prawf a Phroses Asesu 2012 ar gyfer Awdurdodau Parciau Cenedlaethol '.
 
Roedd Statws Siarter yr Awdurdod i gael ei adnewyddu eleni (2013).  Gallai naill ai gael ei ailgyflwyno ar gyfer y Safon Uwch, neu gallai ofyn am adolygiad o'r lefel gyfredol (a ailenwyd yn lefel 'Siarter'). Argymhellwyd bod yr Awdurdod yn adolygu ei lefel Siarter bresennol.
 
Roedd yr aelodau yn siomedig nad oedd y swyddogion yn teimlo bod yr Awdurdod mewn sefyllfa i wneud cais am y lefel Uwch, ond eglurodd y Rheolwr Gwasanaethau Democrataidd a Gweinyddol bod y Siarter Uwch yn gofyn i'r Awdurdod ymgorffori proses o Adolygu Datblygiad Personol Aelodau (PDR).  Oherwydd bod nifer fawr o Aelodau newydd wedi ymuno â'r Awdurdod yn y flwyddyn flaenorol, a bod y rheini felly heb gynnal PDR, teimlwyd nad oedd digon o dystiolaeth ar gael i gyflawni gofynion y Safon Uwch.   Ychwanegodd y byddai gwybodaeth am PDR yn cael ei ddosbarthu i’r Aelodau yn y dyfodol agos. Ychwanegodd y Prif Weithredwr y gellid symud ymlaen i gyflawni'r Siarter Uwch cyn bod y tair blynedd wedi mynd heibio a gofynnodd yr Aelodau i'r Rheolwr Gwasanaethau Democrataidd a Gweinyddol lunio adroddiad pellach gyda chynllun gweithredu yn dangos beth oedd ei angen i gyrraedd y Safon Uwch.
 
PENDERFYNWYD:
a) 
bod swyddogion yn cael eu hawdurdodi i gyflwyno cais i Gymdeithas Llywodraeth Leol Cymru ar gyfer ailasesu lefel gyntaf Siarter Cymru ar gyfer Cefnogi a Datblygu Aelodau, a
b) 
bod dogfen Cymdeithas Llywodraeth Leol Cymru o'r enw Meini Prawf a Phroses Asesu 2012 ar gyfer Awdurdodau'r Parciau Cenedlaethol yn cael ei chytuno.
 
22.
Ystyried a ddylai'r cyhoedd gael eu gwahardd o'r cyfarfod yn ystod y drafodaeth ar yr eitemau canlynol gan ei bod yn debygol y datgelir gwybodaeth eithriedig fel y'i diffinnir ym Mharagraff 14 o Ran 4 o Atodlen 12A i Ddeddf Llywodraeth Leol 1972

PENDERFYNWYD y dylai'r cyhoedd gael eu gwahardd o'r cyfarfod yn ystod y drafodaeth ar yr eitemau canlynol gan ei bod yn debygol y datgelir gwybodaeth eithriedig fel y'i diffinnir ym Mharagraff 14 o Ran 4 o Atodlen 12A i Ddeddf Llywodraeth Leol 1972.
 
23. 
Trwydded Caffi Oriel y Parc
Atgoffwyd yr Aelodau bod y caffi yn Oriel y Parc wedi cael ei redeg gan yr Awdurdod yn wreiddiol ond oherwydd colledion, roedd wedi cau ar ddiwedd 2010.  Roedd y caffi wedi cael ei redeg ers hynny ar drefniant masnachfraint a daeth y cytundeb presennol i ben ym mis Mawrth 2013.  Cafwyd trafodaethau ynghylch adnewyddu'r drwydded gyda'r gweithredwr presennol a gofynnwyd i'r Aelodau gytuno ar y trefniadau fel y’u nodir yn yr adroddiad.
 
Credai’r Aelodau fod caffi yn elfen bwysig o Oriel y Parc, a chawsant sicrwydd bod y trefniadau arfaethedig yn dderbyniol i'r trwyddedai.
 
PENDERFYNWYD bod y drwydded yn cael ei hadnewyddu ar sail yr hyn a amlinellir yn yr adroddiad.

 
24. 
Prosiect Windrush
Soniwyd bod Twristiaeth Sir Benfro ar hyn o bryd yn datblygu prosiect a fyddai'n gwella 'cynnig' twristiaeth ddigidol y sir drwy gynllun arloesol ac uchelgeisiol i hyrwyddo Llwybr Arfordir Sir Benfro.  Rhoddwyd amlinelliad o'r prosiect i’r Aelodau, ac er y disgwylir cynllun busnes llawn, roedd yr  adroddiad hwn yn gofyn am eu cefnogaeth mewn egwyddor i ymrwymiad yr Awdurdod iddo.
 
PENDERFYNWYD bod cyfranogiad yr Awdurdod ym Mhrosiect Windrush yn cael ei gefnogi mewn egwyddor, yn amodol ar wybodaeth a ddarperir yn y Cynllun Busnes, a bod y penderfyniad terfynol ynghylch a ddylid ymrwymo'r cyllid cysylltiedig yn cael ei ddirprwyo i'r Prif Weithredwr.
 
Ardoll ar Gyngor Sir Penfro

